
రేపు కామారెడ్డి కి పీసీసీ చీఫ్ రాక
అక్షరటుడే, కామారెడ్డి: ప్రదేశ్ కాంగ్రెస్ కమిటీ 
రాష్ట్ర అధ్యక్షుడు, ఎమ్మెల్సీ మహేష్ కుమార్ 
గౌడ్ మంగళవారం కామారెడ్డికి రానున్నారు. 
మధ్యాహ్నం 2 గంటలకు పట్టణంలోని రైల్వే 
స్టేషన్ వద్ద నూతనంగా ఏర్పాటు చేసిన మాజీ 
ప్రధాని ఇందిరాగాంధీ విగ్రహాన్ని ఆవిష్కరిం -
చనున్నారు. అనంతరం సిరిసిల్ల రోడ్డు లో ఉన్న 
కింగ్స్ ఫంక్షన్ హాల్​లో ఇటీవల నూతనంగా ఎన్నికైన సర్పంచులు, ఉప 
సర్పంచులకు సన్మాన కార్యక్రమంలో పాల్గొ ననున్నారు. అనంతరం పీసీసీ 
చీఫ్ సమక్షంలో భారీగా చేరికలు ఉన్నట్టు గా తెలుస్తోంది. ఈ మేరకు 
కాంగ్రెస్ పార్టీ నాయకులు ఏర్పాట్లు  చేస్తున్నారు.

ప్రజావాణి ఫిర్యాదులు పరిష్కరించాలి
అక్షరటుడే, ఇందూరు: ప్రజావాణికి ప్రాధాన్యతనిస్తూ ఫిర్యాదులను సత్వరమే 
పరిష్కరించాలని అదనపు కలెక్టర్ అంకిత్ అధికారులకు సూచించారు. 
జిల్లా  కలెక్టరేట్​లో సోమవారం నిర్వహించిన ప్రజావాణిలో ప్రజల నుంచి 
ఫిర్యాదులు స్వీకరించారు. ఈ మేరకు 73 ఫిర్యాదులు అందినట్లు  అధికారులు 
పేర్కొన్నారు. జిల్లా లోని వివిధ ప్రాంతాల నుంచి వచ్చిన ఫిర్యాదుదారులు తమ 
సమస్యలను అదనపు కలెక్టర్లు  అంకిత్, కిరణ్ కుమార్​తో పాటు సబ్ కలెక్టర్లు  
వికాస్ మహతో, అభిగ్యాన్ మాల్వియా, అదనపు డీసీపీ బస్వారెడ్డి, నిజామా -
బాద్ ఆర్డీవో రాజేంద్ర కుమార్, నిజామాబాద్ కార్పొరేషన్ కమిషనర్ దిలీప్ 
కుమార్, హౌసింగ్ పీడీ పవన్ కుమార్, బోధన్ ఏసీపీ శ్రీనివాస్​లకు విన్నవిస్తూ 
అర్జీలు సమర్పించారు. కాగా.. అర్జీలను పెండింగ్​లో పెట్టకుండా ఎప్పటికప్పు -
డు పరిశీలన జరుపుతూ సత్వరమే పరిష్కరించాలని అదనపు కలెక్టర్ అంకిత్ 
అధికారులను ఆదేశించారు.

పోలీస్​ ప్రజావాణికి 33 ఫిర్యాదులు
అక్షరటుడే, నిజామాబాద్​ క్రైం : పోలీస్​ ప్రజావాణిలో 33 
ఫిర్యాదులు స్వీకరించినట్లు  సీపీ సాయిచైతన్య తెలిపారు. 
సోమవారం సీపీ కార్యాలయంలో ప్రజావాణి నిర్వహించా -
రు. ఈ సందర్భంగా కమిషనర్​ మాట్లా డుతూ.. ప్రజలు 
నిర్భయంగా తమ ఫిర్యాదుల నిమిత్తం సీపీ ఆఫీస్​కు 
రావొచ్చన్నారు. మూడో వ్యక్తి ప్రమేయం లేకుండా ఫిర్యా -
దులు సమర్పించి, వాటి పరిష్కారం కోరే హక్కు ప్రజలకు 
ఉందన్నారు. అనంతరం ఫిర్యాదుదారులతో మాట్లా డారు. 
ఆయా సమస్యల పరిష్కారం నిమిత్తం సంబంధిత పోలీస్​
స్టేషన్​ల సీఐలకు, ఎస్సైలకు సమాచారం అందించారు. 
ప్రజా సమస్యలపై ఫిర్యాదులు నేరుగా స్వీకరిస్తూ ప్రతి సోమ 
వారం ప్రజావాణి కార్యక్రమం నిర్వహిస్తున్నామని ఆయన 
పేర్కొన్నారు.

నగర అభివృద్ధి  మా లక్ష్యం 
అక్షరటుడే, ఇందూరు: నిజామాబాద్ అర్బన్ నియోజకవర్గ అభివృద్ధి తన లక్ష్య-
మని ఎమ్మెల్యే ధన్​పాల్​ సూర్యనారాయణ గుప్తా అన్నారు. టీయూఎఫ్ఐడీఎస్ 
నిధులతో నగరంలోని పలు డివిజన్లో  అభివృద్ధి పనులను ప్రారంభించారు. ఈ 
సందర్భంగా ఎమ్మెల్యే మాట్లా డుతూ... ప్రజలకు ఎలాంటి ఇబ్బందులు కలగ -
కుండా మెరుగైన రోడ్లు , డ్రైనేజీ వ్యవస్థ స్ట్రీట్ లైట్ ల ఏర్పాటుకు చర్యలు చేపడు -
తామన్నారు.  భవిష్యత్తులో రాష్ట్రంలోనే కాకుండా దేశంలో ఆదర్శవంతమైన 
నియోజకవర్గంగా నిజామాబాద్​ను తీర్చిదిద్దడమే తన లక్ష్యమన్నారు. డివిజన్ 
కు కోటి రూపాయల చొప్పున నిధులతో పనులు చేపడుతున్నట్లు  పేర్కొన్నారు 
కార్యక్రమంలో పబ్లిక్ హెల్త్ డీఈ నగేష్ రెడ్డి, ఏఈలు శివకృష్ణ, శంకర్ తదితరు -
లు పాల్గొ న్నారు.

గణతంత్ర దినోత్సవానికి పకడ్బందీ ఏర్పాట్లు
అక్షరటుడే, ఇందూరు: గణతంత్ర దినోత్సవం పురస్కరించుకొని పకడ్బందీ 
ఏర్పాట్లు  చేయాలని అదనపు కలెక్టర్ కిరణ్ కుమార్ అధికారులను ఆదేశించా -
రు. కలెక్టరేట్​లో అన్ని శాఖల అధికారులతో సమీక్ష నిర్వహించారు. గణతంత్ర 
దినోత్సవం సందర్భంగా చేపట్టా ల్సిన కార్యక్రమాలపై అధికారులకు దిశాని-
ర్దేశం చేశారు. అన్ని శాఖలు సమన్వయంతో పనిచేయాలని సూచించారు. 
ప్రభుత్వం అమలు చేస్తున్న సంక్షేమ అభివృద్ధి కార్యక్రమాలు ప్రతిబింబించేలా 
సమగ్ర వివరాలతో ప్రగతి నివేదిక రూపొందించాలన్నారు. సమర్థవంతంగా 
విధులు నిర్వహించిన సిబ్బందికి ప్రాధాన్యతనిస్తూ 21వ తేదీలోపు పేర్లను 
సిఫార్సు చేయాలని అధికారులకు తెలిపారు. సమావేశంలో అదనపు కలెక్టర్ 
అంకిత్, సబ్ కలెక్టర్ వికాస్ మహతో, అభిగ్యాన్ మాల్వియా, అదనపు డీసీపీ 
బస్వారెడ్డి, ఆర్డీవో రాజేంద్రకుమార్ తదితరులు పాల్గొ న్నారు.

ఉమ్మడి జిల్లా లో ఏడు మున్సిపాలిటీలతో 
పాటు నిజామాబాద్ నగరపాలక సంస్థకు 

ఎన్నికలు జరగనున్నాయి. ఇప్పటికే రాష్ట్ర ఎన్నికల 
సంఘం ఎన్నికల నిర్వహణకు సంబంధించి 
ప్రక్రియను వేగవంతం చేసింది. దీంతో ప్రధాన 
పార్టీలైన బీజేపీ, కాంగ్రెస్, బీఆర్ఎస్, ఎంఐఎంలు 
పోటీకి సిద్ధమవుతున్నాయి. అభ్యర్థు ల ఎంపిక-
పైన దృష్టి సారించాయి. పలు పార్టీలు ఇప్పటికే 
వార్డు ల వారీగా సర్వేలు సైతం నిర్వహించినట్లు  
సమాచారం. బలమైన నాయకుడిని బరిలోదించా-
లని ఆయా పార్టీలు చూస్తున్నాయి.  
ఆశావహుల నుంచి దరఖాస్తు లు

ఎన్నికలకు సంబంధించిన షెడ్యూల్ మరో రెండు 
రోజుల్లో  వచ్చే అవకాశం ఉందని సమాచారం. 
ఫిబ్రవరి రెండో వారంలో ఎన్నికలు జరుగుతాయని 
తెలుస్తోంది. దీంతో ప్రధాన పార్టీల నాయకులు 
కసరత్తు ప్రారంభించారు. వార్డు ల వారీగా పోటీ 
చేయాలని అనుకుంటున్న ఆశావహుల నుంచి 
దరఖాస్తులను స్వీకరిస్తున్నారు. ఇప్పటికే పలు 
వార్డు ల నుంచి భారీగా వినతిపత్రాలు వచ్చాయి. 
పార్టీ జిల్లా  అధ్యక్షులతోపాటు ఇతర పెద్దలను 
కలిసి తమకు అవకాశం కల్పించాలంటూ ఆశావ-
హులు కోరుతున్నారు. గత కొన్ని రోజులుగా పార్టీ 
కార్యక్రమాల్లో  చురుకుగా పాల్గొం టూ పెద్దలను 
ప్రసన్నం చేసుకునే పనిలో పడ్డా రు. 

నిజామాబాద్​లో పోటీ తీవ్రం
నగరపాలక సంస్థలో మొత్తం 60 డివిజన్ల 
ఉన్నాయి. అయితే ఈసారి గతంలో కంటే ఎక్కువ 
మంది టికెట్​ ఆశిస్తున్నారు. ప్రధానంగా కాంగ్రెస్, 
బీజేపీ, ఎంఐఎం పార్టీల్లో  పోటీ చేసే వారు ఎక్కువ 
సంఖ్యలో ఉన్నారు. ఒక్కో పార్టీకి ఒక డివిజన్ 
నుంచి సుమారు ఐదుగురు వరకు దరఖాస్తులను 
అందజేస్తున్నారు. గతంలో పోటీ చేసిన వారిలో 
కొందరికి రిజర్వేషన్లు  అనుకూలంగా రాకపోవ-
డంతో కొత్తవారు ముందుకు వస్తున్నారు. అలాగే 
పాత వారు కూడా పక్క డివిజన్లో  నుంచి పోటీ 
చేసేందుకు సిద్ధమవుతున్నారు.
అధికార పార్టీలో..

కామారెడ్డి మున్సిపాలిటీలో కౌన్సిలర్ల పోటీకి 

భారీగా దరఖాస్తులు వచ్చే అవకాశాలు ఉన్నాయి. 
సోమవారం నుంచి మూడు రోజుల పాటు దరఖా -
స్తు చేసుకోవాలని పట్టణ కాంగ్రెస్ కమిటీ ప్రకటిం-
చడంతో ఆశావహులు భారీగా దరఖాస్తు చేసుకో -
నున్నారు. ఒక్కో వార్డు  నుంచి దాదాపు 10 మంది 
వరకు అర్జి పెట్టు కునే అవకాశాలు ఉన్నాయి. 
పట్టణంలో కమర్షియల్ వార్డు లు ఉన్న చోట ఈ 
దరఖాస్తుల సంఖ్య పెరిగే అవకాశం ఉంది. వచ్చిన 
దరఖస్తులను పరిశీలించి అధిష్టానా నికి పంప -
నున్నారు. పాత కౌన్సిలర్లకు అనుకున్న స్థానాల్లో   
రిజర్వేషన్ రాకపోవడంతో తమకు అనుకూలంగా 
ఉండే వారికి టికెట్ ఇప్పించుకునేందుకు దరఖా -
స్తు చేయిస్తున్నట్టు గా తెలుస్తోంది. వార్డు లో పట్టు  
కోల్పోకుండా ఈ విధానాన్ని ఎంచుకున్నట్టు గా 
సమాచారం. 

బరిలో నిలిచేదెవరో?బరిలో నిలిచేదెవరో?

మున్సిపల్ ఎన్నికలు సమీపిస్తు న్న 
వేళ.. ప్రధాన పార్టీలో కోలాహలం 
మొదలైంది. ఇప్పటికే అన్ని 
మున్సిపాలిటీలో వార్డు ల వారీగా 
రిజర్వేషన్లు  సైతం ఖరారు 
చేశారు. దీంతో ఆశావహులు 
తమ సీటును ఖరారు 
చేసుకునేందుకు ముందుకు 
సాగుతున్నారు. పలువురు 
పోటీదారులు పార్టీల పెద్దలను 
కలుస్తూ  తమకు అవకాశం 
ఇవ్వాలని అభ్యర్థిస్తు న్నారు.

- అక్షరటుడే, ఇందూరు

    మున్సిపల్ ఎన్నికలపై ఆశావహుల ఉత్కంఠ        దరఖాస్తు లు స్వీకరిస్తు న్న ప్రధాన పార్టీలు 
    టికెట్​ కోసం నాయకుల ప్రయత్నాలు

బీజేపీ లిస్ట్ రెడీ అయిందా?

కామారెడ్డిలో కాంగ్రెస్​, బీజేపీ మధ్య గట్టి పోటీ ఉండనున్నట్టు గా తెలుస్తోంది. ఈ క్రమంలో రిజ -
ర్వేషన్లు  ఎలా వచ్చినా అభ్యర్థు ల ఎంపిక పకడ్బందీగా చేసేలా ముందే ప్రణాళిక చేసుకున్నట్టు గా 
తెలుస్తోంది. బీసీ, ఎస్సీ, ఎస్టీలకు సంబంధించిన జాబితా ఇప్పటికే సిద్ధం చేసినట్టు గా విశ్వసనీయ 
సమాచారం. అయితే గెలుపు గుర్రాలను బరిలో దింపేలా పక్కాగా ముందుకు సాగుతున్నట్టు గా తె -
లుస్తోంది. ఈసారి ఎలాగైనా మున్సిపల్ పీఠాన్ని చేజిక్కించుకోవాలన్న పట్టు దలతో బీజేపీ ఉంది. 
ఇక బీఆర్ఎస్ ఇప్పటివరకు ఎలాంటి విషయాలు బయటకు రానివ్వడం లేదు. అంతర్గతంగా 
అభ్యర్థు లను ఎంపిక చేస్తున్నట్టు గా సమాచారం.

అత్యధిక మున్సిపల్ కౌన్సిలర్ 
స్థా నాలు కైవసం చేసుకోవాలి

అక్షరటుడే, బాన్సువాడ: బాన్సువాడ మున్సిపల్ ఛైర్​పర్సన్​ 
పీఠాన్ని బీఆర్​ఎస్​ దక్కించుకుంటుందని మాజీ ఎమ్మెల్యే 
బాజిరెడ్డి గోవర్ధన్ అన్నారు. పట్టణంలోని బీఆర్ఎస్ పార్టీ 
కార్యాలయంలో కార్యకర్తలతో సోమవారం సమావేశం 
నిర్వహించారు. అనంతరం విలేకరుల విలేకరుల మా-
ట్లా డారు. బీఆర్ఎస్ ప్రభుత్వ హయాంలోనే బాన్సువాడ 
మున్సిపల్ ఎంతో అభివృద్ధి చెందిందని బాజిరెడ్డి గోవర్ధన్ 
తెలిపారు. బాన్సువాడ పట్టణ అభివృద్ధికి కేసీఆర్ రూ.650 
కోట్లు  ఇచ్చారని, రాష్ట్రంలో రాబోయేది బీఆర్ఎస్ ప్రభుత్వ-
మని ధీమా వ్యక్తం చేశారు. రాష్ట్రాన్ని  అభివృద్ధి చేయాల్సింది 
పోయి సీఎం రేవంత్ రెడ్డి ప్రతిరోజు కేసీఆర్​పై దుష్ప్రచారం 
చేస్తున్నాడని పేర్కొన్నారు. వచ్చే మున్సిపల్ ఎన్నికల్లో  19 
వార్డు లను కైవసం చేసుకుంటామని చెప్పారు. బీఆర్ఎస్ ప్ర-
భుత్వ హయాంలోనే రాష్ట్రం అభివృద్ధి చెందిందని అన్నారు. 
అనంతరం పలువురు బీఆర్ఎస్ పార్టీలో చేరారు. కార్యక్ర -
మంలో జుబేర్, అంజిరెడ్డి, రత్నకుమార్, బీర్కూర్ సర్పంచ్ 
ధర్మతేజ, మోచి గణేష్, సాయిబాబా, బోడ చందర్, రమేష్ 
యాదవ్, గౌస్, మహేష్, శివ తదితరులు పాల్గొ న్నారు.

అక్షరటుడే, ఇందూరు : ఆర్గా నిక్ పసుపును 
పండిస్తే జాతీయ, అంతర్జా తీయ స్థా యిలో మరింత 
డిమాండ్ పెరుగుతుందని ఎంపీ ధర్మపురి అర్వింద్​ 
తెలిపారు. పసుపు బోర్డు  ఏర్పడి ఏడాది పూర్తయిన 
సందర్భంగా జిల్లా  కేంద్రంలోని హోటల్​లో వార్షి-
కోత్సవ సభ నిర్వహించారు. ఎంపీ మాట్లా డుతూ.. 
పసుపు సాగులో జిల్లా  ప్రత్యేకతను కలిగి ఉందని, 
మూడు దశాబ్దా ల రైతుల కలను నరేంద్ర మోదీ 
నెరవేర్చారని తెలిపారు. పసుపు బోర్డు ను ఏర్పాటు 
చేయడమే కాకుండా జిల్లా  వ్యక్తిని మొట్టమొదటి 
ఛైర్మన్​గా​ నియమించడం అదృష్టం అన్నారు. 
ఇప్పటికే దేశవ్యాప్తంగా పసుపు పంటసాగు విస్తీర్ణం 
గణనీయంగా పెరిగిందన్నారు. అయితే రైతులు 
ఆర్గా నిక్ పసుపు పంటను సాగుచేస్తే మరింత 
డిమాండ్ ఉంటుందని సూచించారు. పసుపు 
రైతుల బాధలపై తనకు స్పష్టమైన అవగాహన 
ఉందని వారికి ప్రభుత్వపరంగా జిల్లా యంత్రాంగం 

తరఫున పూర్తిస్థా యిలో సహకారం అందిస్తామని 
కలెక్టర్ ఇలా త్రిపాఠి తెలిపారు. రైతులు సంప్ర-
దాయ పద్ధతులకు బదులుగా అందుబాటులోకి 
వచ్చిన ఆధునిక సాంకేతిక విధానాల్లో  నాణ్యమైన 
పసుపు పంటను సాగు చేయాలన్నారు. 
శాస్త్రీయ పద్ధతులు అవలంభించాలి

కేవలం పంట సాగుకే పరిమితం కాకుండా పసుపు 
ప్రాసెసింగ్ విధానాల్లో నూ శాస్త్రీయ పద్ధతులను 
అవలంభించాలని, ఎప్పటికప్పుడు అందుబా -

టులోకి వస్తున్న నూతన పద్ధతులపై అవగాహన 
పెంపొందించుకోవాలని కలెక్టర్​ అన్నారు. 
అంతకుముందు పసుపు బోర్డు  కార్యదర్శి ఐఏఎస్ 
అధికారిణి భవానిశ్రీ పవర్ పాయింట్ ప్రజెంటేషన్ 
ఇచ్చారు. కార్యక్రమంలో పసుపు బోర్డు  జాతీయ 
ఛైర్మన్ పల్లె గంగారెడ్డి, రాష్ట్ర వ్యవసాయ కమిషన్ 
సభ్యుడు గడుగు గంగాధర్, నిజామాబాద్ మార్కెట్ 
కమిటీ ఛైర్మన్ ముప్ప గంగారెడ్డి, ఉద్యానశాఖ 
సంయుక్త సంచాలకుడు శ్రీనివాసరావు తదితరులు 
పాల్గొ న్నారు.

ఆర్గా నిక్ పసుపును పండించాలి: ఎంపీ అర్వింద్​కాంగ్రెస్​ టికెట్​ ఆశిస్తు న్న వారు దరఖాస్తు  చేసుకోవాలి
అక్షరటుడే నిజామాబాద్ సిటీ : కాంగ్రెస్​ టికెట్​ ఆశిస్తున్న అభ్యర్థు లు 
పార్టీ ఆఫీస్​లో దరఖాస్తు ఇవ్వాలని డీసీసీ అధ్యక్షుడు నగేష్​ రెడ్డి అన్నారు. 
కాంగ్రెస్​ పార్టీ జిల్లా  కార్యాలయంలో సోమవారం మీడియాతో మా-
ట్లా డారు. సీఎం అధ్యక్షతన జరిగిన కేబినెట్​ సమావేశంలో ఫిబ్రవరి 
నెలలో మున్సిపల్ ఎన్నికలు నిర్వహించాలని నిర్ణయం తీసుకున్నారని 
చెప్పారు. అందులో భాగంగానే రాష్ట్రంలోని సుమారు 116 మున్సిపాలి-
టీలకు, ఏడు నగర కార్పొరేషన్లకు ఎన్నికలు త్వరలో జరగనున్నాయని 
పేర్కొన్నారు. 
హామీలను నెరవేరుస్తు న్నాం..

ఎన్నికల్లో  భాగంగా ఇచ్చిన హామీలన్నింటిని నేరవేరుస్తున్నాం కాబట్టే 
పంచాయతీ ఎన్నికల్లో  ప్రజలు కాంగ్రెస్​ వైపు నిలిచారని డీసీసీ అధ్యక్షు-
డు అన్నారు. ఇప్పటికే 80 శాతం వాగ్దానా లు అమలు చేశామన్నారు.  
గ్రామీణ ప్రాంతాలు, పట్టణ ప్రాంతాల్లో  మహిళలకు రూ.500కే వంట 
గ్యాస్ సిలిండర్ అందిస్తున్నట్లు  తెలిపారు. రేషన్ కార్డు  ఉన్నవారికి 200 
యూనిట్ల వరకు ఉచిత విద్యుత్ అందిస్తున్నామన్నారు. మహిళలకు 
ఉచిత బస్సు సౌకర్యం, పేద ప్రజల కోసం రేషన్ కార్డు లు మంజూరు 

చేస్తున్నామన్నారు.
ఈ కార్యక్రమంలో కాంగ్రెస్ నగర అధ్యక్షుడు బొబ్బిలి రామకృష్ణ, 

నుడా ఛైర్మన్ కేశ వేణు, గ్రంథాలయ సంస్థ ఛైర్మన్ రాజారెడ్డి, మహిళ 
కాంగ్రెస్ అధ్యక్షురాలు రేవతి, రాష్ట్ర ప్రచార కమిటీ మెంబర్ జావీద్ 
అక్రం, ఏఐసీసీ కో–ఆర్డినేటర్ ఘన్​రాజ్, ఎస్టీ సెల్ జిల్లా  అధ్యక్షుడు 
యాదగిరి , బీసీ సెల్ జిల్లా  అధ్యక్షుడు రాజా నరేందర్ గౌడ్, సేవాదళ్ 
జిల్లా  అధ్యక్షుడు సంతోష్, ఎస్​సీ సెల్ జిల్లా  అధ్యక్షుడు లింగం, జిల్లా  
ఫిషరీస్ ఛైర్మన్ శ్రీనివాస్, ఎన్​ఎస్​యూఐ రాష్ట్ర కార్యదర్శి వేణు రాజు, 
వినయ్ తదితరులు పాల్గొ న్నారు.

అక్షరటుడే, బోధన్​: జిల్లా లో అన్ని మున్సిపాలిటీలపై గులాబీ జెండా ఎగరేస్తా-
మని మాజీ మంత్రి, బాల్కొండ ఎమ్మెల్యే ప్రశాంత్ రెడ్డి అన్నారు. బోధన్ పట్ట -
ణంలో నిర్వహించిన మున్సిపల్ ఎన్నికల సన్నాహక సమావేశానికి ఆయన 
ముఖ్యఅతిథిగా హాజరయ్యారు. ఈ సందర్భంగా ఆయన మాట్లా డుతూ 
మోసపూరిత హామీలు ఇచ్చిన కాంగ్రెస్ పార్టీని గద్దెదించాల్సిన సమయం 
వచ్చిందని అన్నారు. కాంగ్రెస్​ ఇచ్చిన మోసపూరిత హామీలపై ప్రజలకు అవ-
గాహన కల్పిస్తూ ఓట్లు  అడగాలన్నారు. తెలంగాణ రాష్ట్రా నికి మళ్లీ సీఎంగా 

కేసీఆర్ రావాలని ఆయన ఆకాంక్షించారు. ప్రజల నుంచి బీఆర్ఎస్ పార్టీని, 
కేసీఆర్​ను ఎవరూ వేరు చేయలేరన్నారు. అన్ని మున్సిపాలిటీలలో గులాబీ 
జెండా ఎగరేలా పార్టీ కార్యకర్తలు ప్రణాళికతో ముందుకు వెళ్లా లని ప్రశాంత్ 
రెడ్డి సూచించారు. బీఆర్​ఎస్​ హయాంలో చేపట్టిన పనులను ప్రజలకు వివ -
రించాలన్నారు.  కార్యక్రమంలో బీఆర్ఎస్ జిల్లా  అధ్యక్షుడు, ఆర్మూర్ మాజీ 
ఎమ్మెల్యే జీవన్ రెడ్డి, బోధన్ మాజీ ఎమ్మెల్యే షకీల్, ఆయన సతీమణి ఆయేషా 
ఫాతిమా, మాజీ ఎమ్మెల్సీ వీజీగౌడ్ పాల్గొ న్నారు.

జిల్లా లో అన్ని మున్సిపాలిటీలపై గులాబీ జెండా ఎగరేస్తాం

ఫిజియోథెరపీ క్యాంప్​ను 
సద్వినియోగం చేసుకోవాలి
అక్షరటుడే, బాల్కొండ: మండల కేంద్రంలో -
ని భవిత కేంద్రంలో ప్రతి సోమవారం నుంచి 
గురువారం వరకు నిర్వహిస్తున్న ఫిజియోథె-
రపీ క్యాంప్​ను సద్వినియోగం చేసుకోవాలని 
ఎంఈవో బట్టు  రాజేశ్వర్ అన్నారు. స్థా నిక 
భవిత కేంద్రంలో ఫిజియోథెరపీ క్యాంప్​ను 
ఆయన సందర్శించారు. ఆయన మాట్లా డు -
తూ ప్రత్యేక అవసరాలు ఉన్న పిల్లల కోసం 
ఈ శిబిరం ఏర్పాటు చేశామన్నారు. కార్యక్ర-
మంలో ఐఈఆర్పీ రాజనర్సయ్య, ఫిజియోథె -
రపిస్ట్ అఖిల పాల్గొ న్నారు.

రేపు ఇందిరాగాంధీ 
విగ్రహావిష్కరణ
అక్షరటుడే, కామారెడ్డి: పట్టణంలోని పాత 
బస్ట ాండ్ ఇందిరాచౌక్ వద్ద శిథిలావస్థకు 
చేరిన మాజీ ప్రధాని ఇందిరాగాంధీ విగ్రహం 
స్థా నంలో కొత్త హంగులతో నూతనంగా 
కాంస్య విగ్రహాన్ని ఏర్పాటు చేశారు. ఇంది-
రాచౌక్ నిర్మాణం పనులు పూర్తి కావడంతో 
ప్రారంభానికి సిద్ధం చేశారు. మంగళవారం 
ఉదయం 11 గంటలకు ప్రభుత్వ సలహాదా-
రు షబ్బీర్ అలీ చేతుల మీదుగా ఇందిరాగాం-
ధీ విగ్రహాన్ని ఆవిష్కరించనున్నారు.

సీఆర్​పీల క్యాలెండర్​ 
ఆవిష్కరణ

అక్షరటుడే, కమ్మర్​పల్లి: కమ్మర్​పల్లి 
మండల పరిషత్ కార్యాలయంలో క్లస్టర్ 
రిసోర్స్ పర్సన్ అసోసియేషన్ ఆధ్వర్యంలో 
క్యాలెండర్లను ఆవిష్కరించారు. ఎంపీడీవో 
రాజశ్రీనివాస్, ఎంఈవో ఆంధ్రయ్య వాటిని 
విడుదల చేశారు. కార్యక్రమంలో సీఆర్​పీఏ 
జిల్లా  ప్రధాన కార్యదర్శి అంజయ్య, ఎంపీవో 
సదాశివ్​, సర్పంచులు కొత్తపల్లి హారిక అశో 
క్, మహబూబ్, శైలేందర్, గంగాధర్, అశోక్, 
హెచ్​ఎంలు సాయన్న, గంగాధర్, రాంప్రసా -
ద్, రాజన్న, మధుపాల్ పాల్గొ న్నారు.

బీజేపీలో చేరిక

అక్షరటుడే, ఇందూరు: నగరంలోని 51వ 
డివిజన్​కు చెందిన కాంగ్రెస్ నాయకులు 
మాజీ కౌన్సిలర్ జగదీష్ కులకర్ణి సతీమణి 
మాజీ కార్పొరేటర్ అర్చన కులకర్ణి 
సోమవారం తమ అనుచరులతో బీజేపీలో 
చేరారు. వారికి ఎంపీ అర్వింద్​, ఎమ్మెల్యే          
ధన్​పాల్​ కండువా కప్పి ఆహ్వానించారు.

క్రీడాకారులు టోర్నమెంట్ల లో రాణించాలి
అక్షరటుడే, ముప్కాల్ : గ్రామీణస్థా యిలో క్రీడాకారులు ప్రతిభ చూపి రాష్ట్ర, 
జాతీయస్థా యిల్లో  రాణించాలని సర్పంచ్ లావణ్య భూమేశ్వర్ అన్నారు. 
మండలంలోని రెంజర్ల గ్రామంలో సీఎం కప్​లో భాగంగా క్రీడాపోటీలను 
సర్పంచ్ సోమవారం ప్రారంభించారు. ఈ సందర్భంగా ఆమె మాట్లా డుతూ 
యువత చెడుఅలవాట్లకు దూరంగా ఉండేందుకు క్రీడలవైపు మొగ్గు  చూపా-
లన్నారు. తమ ప్రతిభతో క్రీడల్లో  రాణించి గ్రామానికి మంచిపేరు తేవాలని 
సూచించారు. గ్రామ యువత క్రీడల్లో  చురుగ్గా  పాల్గొ ని ప్రతిభను ప్రదర్శిం-
చాలని వక్తలు సూచించారు. కార్యక్రమంలో ఉప సర్పంచ్ రాజేందర్, 
కాంగ్రెస్ పార్టీ మండల అధ్యక్షుడు ముత్యం రెడ్డి, ఎంఈవో రవికుమార్, 
ఉపాధ్యాయులు తదితరులు పాల్గొ న్నారు.

ట్రాఫిక్ నిబంధనలపై అవగాహన ఉండాలి
అక్షరటుడే, బోధన్ : ట్రాఫిక్ నియమ నిబంధనలపై ప్రతిఒక్కరికి అవగా-
హన ఉండాలని బోధన్ ఎస్​హెచ్​వో వెంకటనారాయణ అన్నారు. ‘అరైవ్ 
అలైవ్​’ కార్యక్రమంలో భాగంగా పట్టణంలోని ఉషోదయ డిగ్రీ కళాశాలలో 
విద్యార్థు లు, ఉపాధ్యాయులకు ట్రాఫిక్ నియమాలపై అవగాహన కార్యక్ర -
మం ఏర్పాటు చేశారు. ఈ సందర్భంగా ముఖ్య అతిథిగా విచ్చేసిన ఎస్​హెచ్​
వో వెంకటనారాయణ మాట్లా డుతూ బైక్​లు నడిపేటప్పుడు తప్పనిసరిగా 
హెల్మెట్ ధరించాలని సూచించారు. కార్యక్రమంలో ఎస్సై భాస్కరాచార్య, 
ట్రాఫిక్ ఎస్సై మహేష్, ఏఎంవీఐ శ్రీనివాస్ తదితరులు పాల్గొ న్నారు.

నిబంధనలు పాటిస్తే ప్రమాదాలు దూరం
అక్షరటుడే, ఆర్మూర్: ట్రాఫిక్ నిబంధనలు పాటిస్తూ వాహనాలు నడిపితే 
ప్రమాదాలు జరగవని ఆర్మూర్ ఎస్​హెచ్​వో సత్యనారాయణ గౌడ్ అన్నారు. 
భద్రత వారోత్సవాల్లో  భాగంగా అరైవ్​ అలైవ్​  కార్యక్రమంలో భాగంగా 
పట్టణంలోని కృష్ణవేణి పాఠశాల, సాయి ఒకేషనల్ కళాశాలల విద్యార్థు లకు 
ట్రాఫిక్ నిబంధనలపై అవగాహన కల్పించారు. ఈ సందర్భంగా ఎస్​హెచ్​
వో మాట్లా డుతూ.. ప్రజల భాగస్వామ్యంతో రోడ్డు  ప్రమాదాలు, మరణాలను 
గణనీయంగా తగ్గించవచ్చన్నారు. ఈ కార్యక్రమంలో ఉపాధ్యాయులు విద్యా -
ర్థు లు పాల్గొ న్నారు.

హెల్మెట్​ బరువు కాదు.. బాధ్యత
అక్షరటుడే,మెండోరా: హెల్మెట్​ బరువు కాదు, బాధ్యతగా భావించాలని 
ఆర్మూర్​ రూరల్​ సీఐ జాన్​రెడ్డి అన్నారు. అరైవ్​ అలైవ్​ కార్యక్రమంలో 
భాగంగా రోడ్డు  భద్రతపై మెండోరా మండలంలో ఎస్సై సుహాసిని ఆధ్వ-
ర్యంలో నిర్వహించిన కార్యక్రమానికి ముఖ్య​అతిథిగా హాజరై మాట్లా డారు. 
మండలంలోని దూదిగాం సమీపంలోని ఎన్​హెచ్​ 44 రహదారిపై బ్లా క్ 
స్పాట్‌గా గుర్తించిన కోతి దేవుని వద్ద అరైవ్​ అలైవ్​ కార్యక్రమం నిర్వహించా -
రు. సీఐ జాన్ రెడ్డి మాట్లా డుతూ.. రోడ్డు  భద్రత నియమాలపై వాహనదారుల-
కు అవగాహన కల్పించారు. సర్పంచ్​లు, వార్డు  సభ్యులు పాల్గొ న్నారు.

అక్షరటుడే, కామారెడ్డి : అక్రమంగా తరలిస్తున్న 
జిలెటిన్ స్టిక్స్, డిటోనేటర్లు  స్వాధీనం చేసుకుని 
ముగ్గురి ని అరెస్ట్ చేసినట్లు  ఎస్పీ రాజేష్ చంద్ర 
తెలిపారు. జిల్లా  పోలీసు కార్యాలయంలో 
సోమవారం నిర్వహించిన మీడియా సమావేశం -
లో వివరాలు వెల్లడించారు. రామారెడ్డి మండల 
కేంద్రంలో ఆదివారం పోలీసులు వాహనాల 
తనిఖీ చేస్తున్న సమయంలో ఓ బైక్​పై వస్తున్న 
ఇద్దరు వ్యక్తులు పోలీసులను చూసి పారిపో -
యేందుకు ప్రయత్నించారు. దాంతో వారిని 
వెంబడించి పట్టు కుని విచారించగా ఎటువంటి 
అనుమతి లేని జిలెటిన్​ స్టిక్స్, డిటోనేటర్లు , వైర్లను 
తరలిస్తున్నట్టు గా గుర్తించారు.

నిజామాబాద్ జిల్లా  నందిపేటకు చెందిన 
వరికుప్పల నర్సింలు అనే వ్యక్తి నుంచి డిటోనే-

టర్లు  కొనుగోలు చేసి గాంధారి మండలంలోని 
నివాస ప్రాంతాల మధ్య ఉన్న బండరాళ్లను 
పేల్చేందుకు తీసుకెళ్తున్నట్లు గా విచారణలో 
తేలింది. దీంతో పేలుడు పదార్థా లు తరలిస్తున్న 
కామారెడ్డి మండలం గర్గు ల్ గ్రామానికి చెందిన 
రాజు, ఛత్తీస్​ఘడ్ రాష్ట్రం మౌలమవ్ పూర్​కు 
చెందిన చౌకి, పనర్వాణి గ్రామానికి చెందిన 
శేషులాల్​లను అరెస్ట్ చేశారు. పేలుడు పదా-

ర్థా లు విక్రయించిన వ్యక్తి వద్ద 5 వేలకు పైగా 
ఉన్న జిలిటీన్ స్టిక్స్ ఉన్న మ్యాగ్జిన్ లభించిందని, 
వాటి వివరాలు ఇంకా తెలియాల్సి ఉందని ఎస్పీ 
తెలిపారు. అరెస్ట్ చేసిన ఇద్దరు వ్యక్తుల వద్ద 50 
జిలెటిన్​ స్టిక్స్, 6 డిటోనేటర్లు , 52 మీటర్ల వైరు, 
ఒక బైక్, మొబైల్, స్వాధీనం చేసుకున్నారు. 
నర్సింలు వద్ద 20 జిలెటిన్​ స్టిక్స్, 4 డిటోనేటర్లు ,  
లాగ్ బుక్స్, మొబైల్ స్వాధీనం చేసుకున్నా -
మన్నారు. ఆర్మూర్ మండలం ఒరుసు సాయి 
మల్లు  పరారీలో ఉన్నట్టు  తెలిపారు. ఎలాంటి 
అనుమతులు లేకుండా పేలుడు పదార్థా లను 
వినియోగిస్తే కఠిన చర్యలు ఉంటాయని ఎస్పీ 
హెచ్చరించారు. ఏఎస్పీ చైతన్య రెడ్డి, కామారెడ్డి 
రూరల్ సీఐ రామన్, మాచారెడ్డి ఎస్సై అనిల్ 
పాల్గొ న్నారు.

అర్ధరాత్రి చోరీకి వచ్చి.. అదే ఇంట్లో నే నిద్రించి..
అక్షరటుడే, బాన్సువాడ: అర్ధరాత్రి ఇంట్లో  చోరీకి వచ్చిన ఓ దుండగుడు మద్యం 
మత్తులో బయటపడలేక అక్కడ నిద్రపోయాడు. ఈ ఘటన బీర్కూర్​ మండల 
కేంద్రంలో ఆదివారం అర్ధరాత్రి చోటు చేసుకుంది. పోలీసులు తెలిపిన వివరాల 
ప్రకారం.. బీర్కూర్​కు చెందిన  మాలి పటేల్ ఇటీవల కొత్తగా నిర్మించిన ఇంట్లో కి 
మారాడు. పాత ఇంటికి తాళం వేసి ఉంచాడు. సోమవారం ఉదయం దీపం పె -
ట్టేందుకు పాత ఇంటి తాళం తీసి లోపలికి వెళ్లగా ఇంట్లో  వంట, పూజ సామగ్రి, 
చిల్లర డబ్బులు సంచిలో నింపుకుని పడుకున్న దొంగ కనిపించాడు. వెంటనే 
మాలి పటేల్ పోలీసులకు సమాచారం ఇవ్వడంతో.. వారు అక్కడికి చేరుకుని 
అతడిని అదుపులోకి తీసుకున్నారు. 

ఆర్మూర్ పురపాలకంలో శానిటరీ వ్యవస్థ అధ్వా-
నంగా తయారైంది. రోడ్లపైనే మురికి నీరు 

ప్రవహిస్తుండగా, మరోవైపు  ఎక్కడ చెత్త అక్కడే అన్న 
చందంగా మారింది. ప్రతినిత్యం కాలనీలోని చెత్తను తర -
లించడానికి ఆటోలను ఏర్పాటు చేసినప్పటికీ కాలనీలో 
సక్రమంగా చెత్తను సేకరించకపోవడంతో.. ఇళ్లలోని 
చెత్తను గతిలేని స్థితిలో ప్రజలు రోడ్లపైన పడేస్తున్నారు. 
దీంతో కాలనీలు దుర్గంధంగా మారుతున్నాయి. 

పట్ట ణంలో..

ఆర్మూర్ పట్టణంలో 36 వార్డు లు ఉన్నాయి. 100కు 
పైగా కాలనీలు.. లక్ష పైచిలుకు జనాభా ఉంది. 
పట్టణంలో మురికి కాలువలు సక్రమంగా లేకపోవ-
డంతో మురికి నీరు ఇళ్ల మధ్య చేరి దోమలు వ్యాప్తి 
చెందుతున్నాయి. ఇప్పటికే పదుల సంఖ్యలో జ్వరాలతో 
చిన్నాపెద్ద ప్రభుత్వ ఆస్పత్రిలో చికిత్స పొందారు. అలాగే 
ప్రైవేట్​ ఆస్పత్రులకు సైతం పరుగులు తీస్తున్నారు. 

పట్టణంలోని రాంనగర్ కాలనీ కమ్యూనిటీ హాల్ వద్ద 
మురికి నీరు ఇళ్ల మధ్య చేరింది. పట్టణంలోని హౌసింగ్ 
బోర్డ్ కాలనీలో మురికి కాలువలు సక్రమంగా శుభ్రం 
చేయకపోవడంతో మురికి కాలువ మొత్తం బండరాళ్లు , 
పిచ్చిమొక్కలతో నిండిపోయి మురుగు నీరు నిలిచిపో-
యింది. మరోవైపు పెర్కిట్, మామిడిపల్లి, మల్లా రెడ్డి 
చెరువు ప్రాంతం, అరుంధతి నగర్, జిరాయత్ నగర్ 
శివారు ప్రాంతాల్లో  రోడ్లు  చెత్తతో నిండిపోయాయి.

అధ్వానం.. 
ఆర్మూర్ పురం..

    అస్తవ్యస్తంగా మురికి కాలువలు       రోడ్ల పొడవునా చెత్తా చెదారం        బల్దియా శానిటేషన్​ విభాగంలో నిండా నిర్లక్ష్యం

ఆర్మూర్ మున్సిపాలిటీ అధ్వానంగా మారింది. పట్ట ణంలోని రోడ్లు , మురికి 
కాలువలు అస్తవ్యస్తంగా తయారయ్యాయి. రోజువారీగా చెత్త  సేకరణ, 
మురికి కాలువల శుభ్రంచేసే కార్యక్రమాలు జరగట్లే దని పట్ట ణవాసులు 
ఆరోపిస్తు న్నారు. దీంతో దుర్గంధం కారణంగా ఇబ్బందులు పడుతున్నామని 
వారు పేర్కొంటున్నారు.� – అక్షరటుడే, ఆర్మూర్​

పట్ట ణాన్ని శుభ్రం చేయాలి

మున్సిపల్ అధికారుల నిర్లక్ష్యంతో 
పట్టణం దుర్గంధంగా మారింది. 
అధికారుల పర్యవేక్షణ లోపం, నిర్ల-
క్ష్యంతో రెండు కలగలిపి ప్రజలకు 
శాపంగా మారింది. మున్సిపల్ 
అధికారులు శ్రద్ధ వహించి ఆర్మూర్ పట్టణంలో మౌలిక 
వసతులు కల్పించాలి.

- పూజా నరేందర్, బీఆర్ఎస్ పట్ట ణ అధ్యక్షుడు

అక్షరటుడే, కామారెడ్డి : డబ్బులు, బంగారం 
ఇవ్వడం లేదని మద్యం మత్తులో తల్లిపై హత్యా -
యత్నానికి పాల్పడిన వ్యక్తిని అరెస్ట్ చేసినట్టు  
కామారెడ్డి సబ్ డివిజన్ ఏఎస్పీ చైతన్య రెడ్డి 
తెలిపారు. ఈ మేరకు సోమవారం తన కార్యాల-
యంలో ఏర్పాటు చేసిన విలేకరుల సమావేశంలో 
వివరాలు వెల్లడించారు. కామారెడ్డి పట్టణంలోని 
వివేకానంద కాలనీకి చెందిన కంచర్ల గౌరవ్వ వద్ద 
ఉన్న డబ్బు, మెడలో ఉన్న 3 తులాల బంగారు 
గొలుసు తీసుకోవడానికి కొడుకు రాజేష్ ప్ర -
యత్నించగా నిరాకరించింది. దాంతో మద్యం 
మత్తులో ఉన్న రాజేష్ తన చేతికి ఉన్న కడియంతో 
గౌరవ్వపై దాడి చేయగా తీవ్రంగా గాయపడి 
రక్తపు మడుగులో పడిపోయింది. పోలీసులకు 
సమాచారం అందడంతో ఘటన స్థలానికి 

చేరుకొని జీజీహెచ్​కు తరలించారు. అనంతరం 
తల్లి వద్ద నుంచి తీసుకున్న బంగారు గొలుసును 
జేపీఎన్ రోడ్డు లో అమ్మడానికి ప్రయత్నించిన 
రాజేష్​ను అరెస్ట్ చేసి రిమాండ్​కు తరలించార. 
అతని వద్ద నుంచి బంగారు గొలుసు, కడియం, 
మొబైల్ స్వాధీనం చేసుకున్నామని తెలిపారు. గౌ-
రవ్వకు ఆస్పత్రిలో చికిత్స కొనసాగుతుందన్నారు.

మరో కేసులో ఇద్దరి అరెస్ట్​

కల్లు  తాగిన మత్తులో ఉన్న వ్యక్తిని ఇంటికి తీ-
సుకెళ్తామని చెప్పి అతని వద్ద మొబైల్, డబ్బులు 
చోరీ చేసిన ఇద్దరిని అరెస్ట్ చేసినట్లు  ఏఎస్పీ 
చైతన్య తెలిపారు. ఈనెల 13న పట్టణానికి 
చెందిన ఇర్ఫాన్ నిజాంసాగర్ చౌరస్తాలోని కల్లు  
దుకాణంలో కల్లు  తాగాడు. మత్తులో ఉన్న ఇర్ఫాన్​
ను ఇస్ల ాంపురాకు చెందిన ఖుతుబొద్దీన్, సమీర్​
లు బైక్​పై ఇంటికి తీసుకెళ్తామని నమ్మించారు. అ 
నంతరం నిర్మానుష్య ప్రాంతానికి తీసుకెళ్లి అతని 
వద్ద ఉన్న మొబైల్, రూ.700 నగదు తీసుకుని 
పారిపోయారు. ఈ మేరకు కేసు నమోదు చేసిన 
పోలీసులు నిందితులను అరెస్ట్ చేశారు. పట్టణ 
సీఐ నరహరి, ఎస్సై బాల్ రెడ్డి పాల్గొ న్నారు.

బల్దియా ఎదుట కార్మికుల ధర్నా
అక్షరటుడే, కామారెడ్డి : గత రెండేళ్లు గా పెండింగ్​లో ఉన్న పీఎఫ్ బకాయిలను 
తక్షణమే ఖాతాల్లో  జమచేయాలని మున్సిపల్ కార్మికులు డిమాండ్ చేశారు. 
ఈ మేరకు సోమవారం సీఐటీయూ ఆధ్వర్యంలో మున్సిపల్ కార్యాలయం 
ఎదుట ఆందోళన నిర్వహించారు. ఈ సందర్భంగా కార్మికులు మాట్లా డు -
తూ.. పెండింగ్​లో ఉన్న ప్రావిడెంట్ ఫండ్ డబ్బులను కార్మికుల ఖాతాల్లో  
జమ చేయాలని డిమాండ్ చేశారు. మృతి చెందిన కార్మికుల స్థా నంలో వారి 
కుటుంబ సభ్యులను నియమించాలన్నారు. అకారణంగా విధులు నుండి తొ-
లగించిన కార్మికులను వెంటనే విధుల్లో కి తీసుకోవాలని డిమాండ్ చేశారు. ఈ 
కార్యక్రమంలో మున్సిపల్ కార్మికులు, సీఐటీయూ నాయకులు పాల్గొ న్నారు.

విద్యుత్ సమస్యలు పరిష్కారం కాకపోతే 
ఫిర్యాదు చేయవచ్చు
అక్షరటుడే, కామారెడ్డి: విద్యుత్ సమస్యల 
పరిష్కారం కాకపోతే వినియోగదా-
రుల ఫోరంలో ఫిర్యాదు చేయవచ్చని 
తెలంగాణ విద్యుత్ వినియోగదారుల 
ఫోరం ఛైర్మన్ ఎరుకల నారాయణ 
అన్నారు. విద్యుత్ వినియోగదారుల సమస్యల పరిష్కారం కోసం జిల్లా  కేంద్రంలోని 
హౌసింగ్ బోర్డు  కాలనీలోని సబ్ స్టేషన్​లో సోమవారం ఏర్పాటు చేసిన కార్యక్రమంలో 
ఆయన పాల్గొ న్నారు. రైతుల నుంచి ఫిర్యాదుల స్వీకరించారు. సమస్యల పరిష్కారానికి 
తక్షణమే చర్యలు తీసుకోవాలని అధికారులకు సూచించారు. విద్యుత్ వినియోగదారు -
లకు సమస్యలు ఎదురైతే నేరుగా విద్యుత్​ శాఖ అధికారుల వద్దకు వెళ్లి ఫిర్యాదు చేసుకో -
వచ్చన్నారు. అక్కడ సమస్య పరిష్కారం కాకపోతే వినియోగదారుల ఫోరంలో ఫిర్యాదు 
చేయవచ్చని, వెంటనే పరిష్కారం చూపుతామన్నారు.

డబ్బులు, బంగారం కోసం తల్లిపై కొడుకు హత్యాయత్నం జిలెటిన్ స్టిక్స్, డిటోనేటర్స్ స్వాధీనం.. ముగ్గు రి అరెస్ట్

సౌత్ క్యాంపస్ అధ్యాపకుడికి జాతీయ అవార్డు
అక్షరటుడే, కామారెడ్డి : భువ-
నేశ్వర్​లోని ఇనిస్టిట్యూట్ ఆఫ్ 
సెల్ఫ్ రిలయన్స్ ఆధ్వర్యంలో 
జరిగిన జాతీయ సెమినార్​
లో సౌత్ క్యాంపస్ సోషల్ 
వర్క్ హెడ్ డాక్టర్​ అంజయ్య 
బందెలకు భారత్ వికాస్ అవార్డ్ 
లభించింది. ఇనిస్టిట్యూట్ ఆఫ్ సెల్ఫ్ రిలయన్స్ ఆధ్వర్యంలో ఒడిశాలోని ప్రెస్​క్లబ్​
లో ‘పచ్చని భవిష్యత్ దిశగా పునర్నిర్మాణం’ అనే అంశంపై జాతీయ సదస్సును నిర్వ -
హించారు. వివిధ రంగాల్లో  ప్రతిభ చూపిన మేధావులకు భారత్ వికాస్ అవార్డు లతో 
సత్కరించారు. అవార్డు  పొందిన సందర్భంగా సౌత్ క్యాంపస్​లో సోమవారం ప్రిన్సిపల్ 
డా.సుధాకర్ గౌడ్ ఆధ్వర్యంలో అధ్యాపకుడు డాక్టర్​ అంజయ్యను సన్మానించారు. 


